
zelatan 
Mejorar la imagen 
Euskadi-ren irudiaz kezkatzen da 

PNVa. Gu ere bai. 
Eta Ardanzak irudi hori «hobetzera» 

joan da Estatu Batuetara. 
Arana-Goiri ere, joan den mendeko 

azken hamarkadan, maiz arduratu zen 
Amerikaz. Filipinas-ek eta Cuba-k au-
rrea hartzen zigutela ikusi zuen, hain 
zuzen; eta bihotzeko mina ematen zion 
honek. Cuba-ko borroka latzak, eta be-
ronen ondorioz lortu zuen askatasunak, 
bizkortu egiten zuen; baina penatu ere 
bai: »Cuba-tik urrun dabil Euskal He-
rria». 

Cuba-ko abertzaleekiko bere joera 
ezaguturik. eraso egin zuten Arana-
Goiri-tarren etxea 1898an. 

Eta 1902ko maiatzaren 25an, Estatu 
Batuek, formalki bederen, Cuba-ren 
askatasuna legeztatu zutenean, zo-
rionak bidali zizkion Arana Goirik 
Roosevelt lehendakariari telegrama fa-
matu batez: «Nombre Partido Naciona-
tista Vasco felicito por Independencia 
Cuba Federación nobilísima que pre-
sidís, que supo libertar la esclavitud". 
Handik bost egunetara arrestatu egin 
zuen Sabino espainiar poliziak; eta gar-
tzelan egon zen geroztik, oso gaisorik 
egonda ere, Azaroan epaitu izan arte... 

... Eta Ardanzak, bide beretik joaz, 
eta »para mejorar la imagen» delakoa 
lortzeko, makila bat erregalatu dio 
Reagan-i. gure gudariak "terrorista» 
nazkagarritzat salatu ditu, eta gu guz-

tion izenean Euskal Herrira etortzea 
proposatu dio!! 

Hain zuzen ere, oso ongi hautatu du 
mementua: Honduras-ko morroitxoen 
ondoan. Nikaragua askutua Reagan-ek 
bonbaka eraso ondoren. Ardanzak zu-
riondu egin du gaurko Cuba txiki ho-
rren txikizioarengatik. Bapo! 

Arana-Goirik hitz batez, Arza-
llus-en arauera, gaizki egin zuen: Cuba 
askatuaren zapalketa eta bonbardaketa 
eskatu behar zuen; eta Sagastari do-
lumin-telegrama triste bat bidali... Ho-
rrela, bestalde, Madrileko gobernuaren 
txaloa hilduko zuen, eta gartzela ez 
zuen bisitatuko... 

Baina, zoritxarrez, Euskal Herriak 
beranduegi sortu ditu Arzallus eta Ar-
danzaren tamainako gidari abertzale 
apartak. 

